
Glerárskóli Akureyri - 3. tbl. 13. árg

Desember 2023 og janúar 2024

Góðan dag kæru forráðamenn!

Nú er skólastarf í Glerárskóla komið langleiðina á þessu almanaksári
og eingöngu síðasti mánuðurinn, desember, eftir. Það verður mikið
um dýrðir í skólanum þar til við förum í jólafrí og á nýju ári taka við spennandi tímar með
nýjungum í hverri beygju, ásamt því að hið hefðbundna fær kappnóg rými.

Enn erum við á tveimur starfsstöðvum en horfum nú full bjartsýni til þess að geta flutt undir
eitt þak í lok skólaársins.

Leiðsagnarnámið er í miklum blóma í skólanum og nemendur fá afar fjölbreytta kennsluhætti
innan skólastofunnar auk þess sem þeir nýta umhverfi Glerárskóla mikið til náms.
Þemadagar í október gengu afskaplega vel og á föstudaginn verður hin víðfræga keppni
Glerárvision haldin með öllu tilheyrandi.
Litlu jólin nálgast líka óðfluga og á nýju ári verða nemendastýrð viðtöl strax í janúar.
Já, það er fjölbreytt starfið í skólanum okkar, frábærir nemendur, aðstandendur og starfsfólk.

Við óskum ykkur öllum gleði og gæfu um hátíðirnar og hlökkum til að hefja starfið með ykkur
á nýju ári.

Að venju bendum við öllum á að lesa fréttabréfið vel, fylgjast með tölvupóstum og
heimasíðu/fésbókarsíðu skólans þar sem upplýsingar birtast reglulega auk pósta frá
kennurum.

Með kærri hátíðarkveðjur frá stjórnendum Glerárskóla,
Eyrúnu, Tómasi og Hrafnhildi

Starfsfólk Glerárskóla óskar nemendum og

forráðamönnum hátíðargleði um jól- og áramót auk

farsældar á komandi ári. Hjartans þakklæti fyrir

samstarfið á liðnu ári.

Glerárvision
Föstudaginn 1. desember verður Glerárvision haldin með öllu tilheyrandi. Þá
stíga 7. - 10. bekkingar á svið, syngja og dansa og keppast um að hreppa 1.
sætið þetta árið. Nemendur sjá alfarið um sönginn og atriðið sitt sjálfir með
aðstoð umsjónarkennara. Þetta er metnaðarfull söngkeppni og á hverju ári sjáum
við efni í frábært leik- og söngfólk. Glerárskóli á líka marga þekkta söngvara sem hafa
skemmt landanum um árabil og má þar t.d. nefna Jónsa í Svörtum fötum og Rúnar F.

Þennan föstudag mætum við í betri fötunum okkar og fáum hátíðarmat í
hádeginu af tilefni söngkeppninnar og einnig því að þann 1. desember fékk
Ísland fullveldi. Gleði, gaman og hátíðarkeppnisandi sem svífur yfir vötnum
þennan dag í Glerárskóla.

Leiðsagnarnám í Glerárskóla

Á þessu skólaári hóf Glerárskóli innleiðingu leiðsagnarnáms undir handleiðslu
Nönnu Kristínar Christiansen. Nanna Kristín er uppeldis- og
menntunarfræðingur og hefur starfað á sviði menntamála í áratugi. Lengst af
var hún grunnskólakennari en síðar verkefnastjóri á skóla- og frístundasviði
Reykjavíkur. Hún er höfundur bókarinnar Leiðsagnarnám, hvers vegna, hvernig, hvað?
Bókinni er einkum ætlað að mæta þörfum og áhuga kennara og skólastjórnenda á
leiðsagnarnámi og veita þeim fræðilega innsýn og hagnýtan stuðning til að innleiða og
þróa námsmenningu sem stuðlar að aukinni ábyrgð og árangri nemenda. Eftir að
höfundurinn hóf störf hjá skóla- og frístundasviði Reykjavíkur 2007 hefur hann veitt
grunnskólum borgarinnar faglegan stuðning við þróun leiðsagnarnáms og stýrði m.a.
verkefninu þekkingarskólar í leiðsagnarnámi. Nú hefur hún líka fært sig út á land og njóta
skólar Akureyrarbæjar góðs af því.

Nanna Kristín kynntist fyrst nálgun Shirley Clarke á leiðsagnarnámi þegar hún tók þátt í
móðurskólaverkefni Vesturbæjarskóla Drengir og grunnskólinn 2005-2007. Shirley Clarke
er enskur sérfræðingur sem hefur þróað aðferðafræði í leiðsagnarnámi sem nýtur mikils
trausts. Hún hóf eins og Nanna feril sinn sem kennari en var ráðin sem kennsluráðgjafi
þegar ensk skólayfirvöld ákváðu um síðustu aldamót að leiðsagnarnám (formative
assessment) skyldi lagt til grundvallar í öllum grunnskólum.

Hvað er leiðsagnarnám?
Í stuttu máli snýst leiðsagnarnám um að veita nemandanum leiðsögn sem hjálpar honum
til að ná þeim markmiðum sem hann stefnir að. Markmiðin þurfa að vera skýr og vel
skilgreind svo nemandinn, kennarinn og aðrir sem að náminu koma hafi sama skilning á
því hvað sé til marks um að markmiðunum sé náð. Dylan Wiliam og Siobhán Leahy (2015)
telja megin forsendur þess að kennari geti byggt nám og kennslu á leiðsagnarnámi vera

þær að honum sé ljóst hvaða hæfni nemendur hans eigi að tileinka sér, þ.e.a.s. hvað þeir
eigi að læra. Ef hann viti það ekki sé hann ekki fær um að meta framfarir þeirra, hvað þá
heldur að veita þeim endurgjöf sem hjálpar þeim til að ná árangri.

Niðurstöður Carol Dweck (2006) hafa leitt í ljós að hugarfar (mindset) nemenda og
kennara, þekking nemenda á tengslum náms og heilans og á viðhorfum þeirra til mistaka
hefur veruleg áhrif á nám og kennslu. Hin áður nefnda Shirley Clarke, hefur í samstarfi við
kennara samofið niðurstöður Dweck og fleiri fræðimanna, hugmyndafræði og nálgun
leiðsagnarnáms og eru þær mikilvægur grunnur þeirrar námsmenningar sem er forsenda
leiðsagnarnáms. Með námsmenningu er hér átt við þau viðhorf, gildi og venjur sem
einkenna nám og kennslu í hverjum skóla. Námsmenningin þarf að einkennast af trausti,
samþykkt að við erum ólík og að allir geti gert mistök. Mistökin eru einmitt frábær tækifæri
til að læra sem við könnumst svo vel við í agastefnunni okkar Jákvæðum aga. Í
leiðsagnarnámi er mikil áhersla lögð á þrautseigju fremur en meðfædda hæfileika og að
vera tilbúinn að leggja sig fram þó svo að verkefnin geti verið krefjandi. Tilgangur
leiðsagnarnámsins er í raun og veru sá að valdefla nemendur svo að þeir verði færir um
að taka ábyrgð á eigin námi.

,,,Nál�u�s� hátíðir��� með e��r�æn�i�g����l��i þög� f�e��r en með
óðag��� á síðus�� s�u�d�! ”

Höf. óþek���r

Jólaföndur Foreldrafélags Glerárskóla
Laugardaginn 2. desember komandi verður jólaföndur Foreldrafélags Glerárskóla frá
kl. 11:00 - 13:00. Staðsetning er í D-álmu Glerárskóla og við hvetjum alla sem
vettlingi geta valdið til að mæta og njóta þess að föndra og fá sér vöfflu á kaffihúsinu
með börnunum.

19. og 20. desember 2023
Þriðjudaginn 19. desember 2023 er uppbrotsdagur í Glerárskóla. Þann dag er
margt skemmtilegt í gangi hjá nemendum eins og félagsvist, jólabíó og
jólapeysu, húfu- og/eða sokkadagur. Skólastarfi lýkur kl. 12:00 þann dag en
Frístund er opin.

Að kvöldi þriðjudagsins heldur 8. - 10. bekkur litlu jól og að þeim loknum hefst jólafrí hjá

þeim.
Miðvikudaginn 20. desember 2023 eru litlu jólin hjá 1. - 7. bekk (sjá næstu frétt). Eftir þau
hefst jólafrí hjá nemendum.

Litlu jólin í Glerárskóla
Litlu jól í Glerárskóla verða haldin á tveimur starfsstöðvum. Skipulagið verður eftirfarandi:

Þriðjudagurinn 19. desember 2023:
Litlu jól 8. - 10. bekkjar kl. 19:20 - 21:00 í Rósenborg. Rútur fara frá Glerárskóla
stundvíslega kl. 19:20 og koma til baka kl. 21:00.

Miðvikudagurirnn 20. desember 2023:
Litlu jól 1. - 4. bekkjar kl. 8:15 - 9:45
Litlu jól 5. - 7. bekkjar kl. 9:00 - 10:30

Að litlu jólum loknum eru nemendur komnir í jóla- og áramótafrí en mæting í skólann á
nýju ári er fimmtudaginn 4. janúar 2023 samkvæmt stundaskrá.

Nemendaráð - hvað er á dagskrá!
19. desember - jólapeysu og/eða jólahúfudagur
30. janúar - íþróttatreyjudagur
22. febrúar - náttfatadagur
21. mars - litríkir, skræpóttir sokkar
12. apríl - blár dagur
17. maí - hattadagur

Skipulagsdagur 3. janúar 2024
Miðvikudaginn 3. janúar 2024 er skipulagsdagur í Glerárskóla. Þann dag er skólafrí og
Frístund er lokuð.
Skólastarf hefst að loknu jólaleyfi fimmtudaginn 4. janúar 2024 samkvæmt stundaskrá.

Skipulagsdagur og viðtalsdagar í janúar 2024
Mánudaginn 22. janúar 2024 er skipulagsdagur í Glerárskóla.

Þriðjudaginn 23. og miðvikudaginn 24. janúar eru viðtalsdagar í Glerárskóla.

Mánudaginn 22. janúar er skipulagsdagur í Glerárskóla. Þann dag er skólafrí en Frístund
er opin frá kl. 8:00 - 16:15 fyrir skráða nemendur

Þriðjudaginn og miðvikudaginn 23. og 24. janúar eru viðtalsdagar í skólanum. Þá verða
nemendastýrð viðtöl sem forráðamenn, umsjónarkennara og nemendur taka þátt í.

Skráningar í Infomentor á viðtalsdagana verða sem hér segir:
8. og 9. janúar 2024: Nemendur sem eiga systkini í skólanum geta skráð
viðtal 10. - 17. janúar 2024: Allir geta skráð viðtal.

Athugið að öll viðtöl eru í Glerárskóla en ekki í Rósenborg.
Ef nánari upplýsinga er óskað má hafa samband við umsjónarkennara,
stjórnendur og/eða ritara skólans þegar nær dregur.

,,Það se� hátíð jóla ge��� ok��� he��t er� ek�� g�afi�n�� he���r
kær�e���ri�� se� um����r al��.”

Jim Dav��

Helstu atburðir í desember 2023 og janúar 2024
Desember 2023

1. desember Glerárvision - betri föt - gott í matinn

19. desember Uppbrotsdagur - Skóla lýkur kl. 12:00 - Frístund opin

19. desember Litlu jól 8. - 10.bekkjar í Rósenborg - Rútur frá Glerárskóla kl. 19:20

20. desember Litlu jól 1.- 4. bekkjar kl. 8:15 og 5. - 7. bekkjar kl. 9:00

Janúar 2023

3. janúar Skipulagsdagur - nemendur í fríi - Frístund lokuð

4. janúar Skóli hefst samkvæmt stundaskrá

22. janúar Skipulagsdagur - nemendur í fríi - Frístund opin frá 8:00-16:15

23. janúar Viðtalsdagur - Frístund opin frá 8:00 - 16.15

24. janúar Viðtalsdagur - Frístund opin frá 8:00 - 16.15

Hnetulaus skóli
Við minnum forráðamenn á að Glerárskóli er hnetulaus skóli. Nú þegar
jólabaksturinn er í hámarki viljum við ítreka að hnetur og matur sem inniheldur
hnetur er með öllu bannaður í skólanum og á það einnig við um smákökur þá
daga sem þær eru leyfðar í nestispakkann.

Það skiptir gífurlega miklu máli að allir fylgi þessu eftir þar sem það gæti reynst
lífshættulegt ef hnetur komast í snertingu við þá einstaklinga sem hafa ofnæmi fyrir þeim.
Hjálpumst því að við að hafa Glerárskóla hnetulausan að fullu.

Skólabyrjun 2024

Glerárskóli hefst að loknu jóla- og áramótafríi
fimmtudaginn 4. janúar 2024 samkvæmt stundaskrá.

Gleðileg jól og farsælt nýtt ár!

Glerárskóli, v/Höfðahlíð

603 Akureyri

Skrifstofa skólans er opin alla virka daga frá kl. 07:45 - 15:00 en

í fríum nemenda er hún opin frá kl. 10:00 - 12:00.

Sími skólans:: 461-2666

Netfang skólan: glerarskoli@akureyri.is

Heimasíða skólans: glerarskoli.is

Facebook síða: Glerárskóli

HUGUR - HÖND - HEILBRIGÐI


